
CEDI ONLINE: Institut Pembangunan Keusahawanan dan Koperasi (CEDI), UUM telah
mengadakan “Kursus Asas Keusahawanan kepada Pengurus-Pengurus Syarikat
(pelajar)” pada 27 dan 28 April 2018 bertempat di Bilik Taklimat CEDI, Pusat Konvensyen
UUM. Kursus ini merupakan aktiviti fasa pertama bagi Program One INASIS One Product
(1iP). Program ini mempunyai 3 fasa utama dan merupakan program berstruktur yang
berimpak tinggi.

Kursus ini dimulakan dengan “Majlis Perasmian Program One INASIS One Product (1iP)’
yang telah disempurnakan oleh Yang Berusaha Dr. Mohd Najib Bin Mansor, Pengarah
Eksekutif CEDI. Turut hadir Timbalan-Timbalan Pengarah CEDI, pengetua dan penasihat
INASIS, pensyarah UUM, wakil UPSB, pegawai dan staf CEDI serta peserta-peserta
program 1iP.

Menurut Dr. Mohd Najib, setiap INASIS perlu menubuhkan syarikat yang mendaftar dengan
pihak CEDI yang berperanan sebagai Pusat Sehenti (one stop centre) bagi menyelaraskan
program yang membabitkan 14 syarikat daripada 13 INASIS dan Akademi Golf Nasional
(AGN) yang dijangka berakhir pada Oktober 2018. “Melalui program ini juga, setiap INASIS
dapat mencipta identiti melalui produk atau perkhidmatan yang dibangunkan” tambahnya
lagi.

Sepanjang 2 hari kursus berlangsung, peserta diberi pendedahan mengenai asas
keusahawanan merangkumi modul Penubuhan Syarikat, Rancangan Perniagaan,
Pengurusan Kewangan, Rancangan Pemasaran & Promosi, Pengurusan Sumber Manusia
dan Pengurusan Operasi dan Pengeluaran.

Program dengan kerjasama KPT ini diadakan secara berstruktur dan berfasa bermula
dengan pembudayaan keusahawanan, sokongan keusahawanan dan pengukuhan
keusahawanan sehingga pelajar dapat menghasilkan produk atau perkhidmatan yang

mempunyai nilai ekonomi serta berdaya saing. Selain itu, ia juga dapat meningkatkan
kepakaran tenaga pengajar dalam bidang keusahawanan.

Kursus telah diakhiri dengan sesi penyampaian sijil kepada semua peserta yang
disampaikan oleh Dr. Jauriyah Binti Shamsuddin, Timbalan Pengarah CEDI.

Tamat.

